
სოხუმის სახელმწიფო უნივერსიტეტის რექტორი
ბრძანება №15/01-13-49

თბილისი






                                 18.12.2020 წ.
სოხუმის  სახელმწიფო  უნივერსიტეტის  განათლების მეცნიერებათა ფაკულტეტზე  ასისტენტ-პროფესორის და ასისტენტის  აკადემიური  თანამდებობის  დასაკავებლად კონკურსის გამოცხადების  შესახებ

"უმაღლესი განათლების შესახებ" საქართველოს კანონის 22-ე მუხლის პირველი პუნქტის, 34-ე მუხლის, 35-ე მუხლის  მე-3 და მე-4 პუნქტების, სოხუმის სახელმწიფო უნივერსიტეტის წესდების მე-14 მუხლის პირველი პუნქტის, მე-2 პუნქტის, მე-4 პუნქტის „ა“ და „ე“ ქვეპუნქტების, 26-ე მუხლის პირველი, მე-2, მე-3 და მე-4 პუნქტების, 27-ე მუხლის მე-3 და მე-4 პუნქტების,  წარმომადგენლობითი საბჭოს 2014 წლის 19 ივნისის #9 გადაწყვეტილებით დამტკიცებული "სსიპ-სოხუმის სახელმწიფო უნივერსიტეტში აკადემიური თანამდებობის დასაკავებლად კონკურსის ჩატარების პროცედურისა და წარმოსადგენ დოკუმენტთა ნუსხის" 22-ე და 23-ე პუნქტების, „სოხუმის სახელმწიფო უნივერსიტეტში აკადემიური, ადმინისტრაციული და დამხმარე პერსონალის საშტატო განრიგისა და სახელფასო ფონდის დამტკიცების შესახებ" წარმომადგენლობითი საბჭოს 2019 წლის 26 დეკემბრის #06-57/3 გადაწყვეტილების,  განათლების მეცნიერებათა ფაკულტეტის დეკანის  2020 წლის 14 დეკემბრის #15/01-1451  მოხსენებითი ბარათის  საფუძველზე

ვ ბ რ ძ ა ნ ე ბ :

1.  გამოცხადდეს კონკურსი სოხუმის  სახელმწიფო უნივერსიტეტის განათლების მეცნიერებათა ფაკულტეტზე  ასისტენტ-პროფესორის და ასისტენტის აკადემიური თანამდებობის  დასაკავებლად. 
2. ასისტენტ-პროფესორის თანამდებობაზე 4 (ოთხი) წლის ვადით შეიძლება არჩეულ იქნეს  დოქტორის ან მასთან გათანაბრებული აკადემიური ხარისხის მქონე პირი.

3. ასისტენტის თანამდებობაზე 3 წლის ვადით  შეიძლება არჩეულ იქნეს  დოქტორანტი. 
4. კონკურსი გამოცხადდეს 2020 წლის 18 დეკემბერს, დოკუმენტაციის წარმოდგენის ვადა  განისაზღვროს  2021  წლის  20 იანვრიდან  2021  წლის   22 იანვრის  ჩათვლით.  საკონკურსო კომისიის შემაჯამებელი ოქმი უნივერსიტეტის აკადემიურ საბჭოს გადაეცეს არაუგვიანეს 2021 წლის 26 თებერვლისა. 

5. კონკურსი გამოცხადდეს განათლების მეცნიერებათა ფაკულტეტის ასისტენტ-პროფესორის და ასისტენტის აკადემიური თანამდებობის  დასაკავებლად შემდეგ საშტატო ერთეულებზე:  
ა) დარგი/სწავლის სფერო - მასწავლებლის მომზადება

ქვედარგი/სპეციალიზაცია - პედაგოგიკა

 
ასისტენტ პროფესორი - 1 (ერთი) საშტატო ერთეული.

ბ) დარგი/სწავლის სფერო - მასწავლებლის მომზადება

ქვედარგი/სპეციალიზაცია - ინკლუზიური განათლება

ასისტენტ პროფესორი - 1 (ერთი) საშტატო ერთეული.

გ) დარგი/სწავლის სფერო - ინტერდისციპლინური განათლება
 
ასისტენტი - 1 (ერთი) საშტატო ერთეული.
6.  ასისტენტ - პროფესორის აკადემიურ თანამდებობაზე ხელფასი განისაზღვროს თვეში არანაკლებ 875 (რვაასსამოცდათხუთმეტი) ლარით და ასისტენტის აკადემიურ თანამდებობაზე ხელფასი განისაზღვროს თვეში არანაკლებ 750 ( შვიდასორმოცდაათი) ლარით.

7. ასისტენტ-პროფესორის აკადემიურ თანამდებობაზე ასარჩევი კანდიდატი ვალდებულია  წარმოადგინოს:

ა) განცხადება საკონკურსო კომისიის სახელზე დამტკიცებული ფორმის შესაბამისად  (დანართი 1);
ბ) პირადობის მოწმობის ასლი;
გ) კონკურსანტის ანკეტა დამტკიცებული ფორმის შესაბამისად, რომელიც  სრულად უნდა იქნეს შევსებული და უნდა ერთვოდეს ანკეტაში ასახული ინფორმაციის დამადასტურებელი საქართველოს კანონმდებლობით დადგენილი წესით შედგენილი, შესაბამისი უფლებამოსილი ორგანოს ან პირის მიერ გაცემული დოკუმენტაცია (ასეთის არსებობის შემთხვევაში) და სხვა აუცილებელი მასალა და დოკუმენტი   (დანართი 2);
დ) დოქტორის ან მასთან გათანაბრებული  აკადემიური ხარისხის დამადასტურებელი დოკუმენტის /დოკუმენტების  დამოწმებული  ასლი/ასლები;

ე) სამსახურებრივი გამოცდილების ამსახველი კანონმდებლობით დადგენილი წესით გაცემული დოკუმენტი (ცნობა, შრომის წიგნაკის ასლი და სხვ.);

ვ) იმ სალექციო კურსების ჩამონათვალი – სილაბუსებით, რომლებშიც კონკურსანტს შეუძლია სალექციო კურსის გაძღოლა;    
ზ) მეცნიერების შესაბამისი დარგის სწავლებისა და კვლევის ხედვა;
თ) ბოლო 10 (ათი) წლის განმავლობაში გამოქვეყნებული ერთი სამეცნიერო ნაშრომი (მონოგრაფია ან სამეცნიერო სტატია), რომელიც ყველაზე უკეთ წარმოაჩენს კონკურსანტის კვლევით პოტენციალს.

         8. ასისტენტის აკადემიურ თანამდებობაზე ასარჩევი კანდიდატი ვალდებულია  წარმოადგინოს:

ა) განცხადება საკონკურსო კომისიის სახელზე დამტკიცებული ფორმის შესაბამისად (დანართი 1);
ბ) პირადობის  მოწმობის  ასლი;
გ) კონკურსანტის ანკეტა დამტკიცებული ფორმის შესაბამისად, რომელიც  შევსებულ უნდა იქნეს სრულად და უნდა ერთვოდეს ანკეტაში ასახული ინფორმაციის დამადასტურებელი საქართველოს კანონმდებლობით დადგენილი წესით შედგენილი, შესაბამისი უფლებამოსილი ორგანოს ან პირის მიერ გაცემული დოკუმენტაცია (ასეთის არსებობის შემთხვევაში) და სხვა აუცილებელი მასალა და დოკუმენტი (დანართი 2);
დ) აკრედიტებული პროგრამის დოქტურანტურაში სწავლის დამადასტურებელი ცნობა;
ე) სალექციო კურსების ჩამონათვალის წარმოდგენა - სილაბუსებით სავალდებულო არ არის;

ვ) სამოტივაციო წერილი;

ზ) არსებობის შემთხვევაში, შეუძლია  წარმოადგინოს  ბოლო 10 (ათი) წლის განმავლობაში გამოქვეყნებული ერთი სამეცნიერო ნაშრომი (მონოგრაფია ან სამეცნიერო სტატია), რომელიც ყველაზე უკეთ წარმოაჩენს კონკურსანტის კვლევით პოტენციალს.

         9. ასისტენტ-პროფესორის და ასისტენტის აკადემიურ თანამდებობაზე ასარჩევი კანდიდატი ვალდებულია თავისი კონკურსანტის ანკეტა წარმოადგინოს ელექტრონული ფორმითაც (CD-ზე ჩაწერილი  PDF ფორმატის სახით);

10. ასისტენტ-პროფესორის და ასისტენტის აკადემიურ თანამდებობაზე ასარჩევ  კანდიდატს ასევე შეუძლია  წარმოადგინოს:

ა) ბოლო 10 (ათი) წლის განმავლობაში სამეცნიერო კონფერენციებში მონაწილეობის დამადასტურებელი პროგრამების ასლები; 

ბ) ინფორმაცია ბოლო 10 (ათი)  წლის განმავლობაში მოპოვებული საერთაშორისო სტიპენდიების, საგრანტო პროექტების ხელმძღვანელობის, პროექტებში და საერთაშორისო ტრენინგებში მონაწილეობის შესახებ;

გ) საერთაშორისო სამეცნიერო წოდებები და საავტორო გამოგონებები, რომლებიც უნდა დადასტურდეს შესაბამისი დოკუმენტებით.


11. საკონკურსო დოკუმენტების მიღება იწარმოებს 2021 წლის  20 იანვრიდან  2020  წლის   22 იანვრის  ჩათვლით 10:00-დან 17:00 საათამდე, სოხუმის სახელმწიფო უნივერსიტეტის პერსონალის მართვის სამსახურში შემდეგ მისამართზე: ქ.თბილისი, ანა პოლიტკოვსკაიას ქუჩა #61, მე-2 სართული, ოთახი #225. 

      12. ასისტენტ-პროფესორის და ასისტენტის აკადემიურ თანამდებობაზე ასარჩევი კანდიდატი, კონკურსში მონაწილეობის მიღების მიზნით, ვალდებულია გაეცნოს სსუ-ს აფილირების წესის მოთხოვნებს, წერილობით გამოხატოს თანხმობა, რომ ის აფილირებული იქნება სოხუმის სახელმწიფო უნივერსიტეტთან (იხ. დანართი 3 - „შეთანხმება  აფილირების შესახებ აკადემიური თანამდებობობის დასაკავებელ კონკურსის მონაწილე  პირთან“), ხოლო აკადემიური თანამდებობაზე არჩევის შემთხვევაში გახდეს აფილირებული (იხ.დანართი 1-„შეთანხმება აფილირების შესახებ“). 

      13. ბრძანების  ყველასათვის  ხელმისაწვდომ ადგილას განთავსება დაევალოს სსუ-ის   კანცელარიას.

      14. ბრძანების სსუ-ის ოფიციალურ ვებ-გვერდზე განთავსება დაევალოს საზოგადოებასთან და მედიასთან ურთიერთობის სამსახურს.

15. ბრძანება ძალაშია გამოქვეყნებისთანავე.

16. ბრძანება შეიძლება გასაჩივრდეს გამოქვეყნებიდან 1 თვის ვადაში, თბილისის საქალაქო სასამართლოში (მის.: ქ. თბილისი, დავით აღმაშენებლის ხეივანი, მე-12 კმ. N6) ან სოხუმისა და გაგრა-გუდაუთის რაიონულ სასამართლოში  (მის.: ქ. თბილისი, ანა კალანდაძის  ქუჩა N7ა).

რექტორი








ზურაბ ხონელიძე

